
Suppliment tal-Gazzetta tal-Gvern ta’ Malta Nru. 18,502, 6 ta’ Novembru, 2009
                                                          Taqsima  B
____________________________________________________________________

A.L. 327 ta’ 2009

ATT DWAR L-AMMINISTRAZZJONI FINANZJARJA U 
L-VERIFIKA

(KAP. 174)

Regolamenti ta’ l-2009 li jemendaw ir-Regolamenti dwar
il-Finanzi Ġenerali 

BIS-SAĦĦA tas-setgħat mogħtija bis-subartikolu (1) ta’ 
l-artikolu 4 ta’ l-Att dwar l-Amministrazzjoni Finanzjarja u l-Verifika, 
il-Ministru tal-Finanzi, l-Ekonomija u Investiment, għamel dawn ir-
regolamenti li ġejjin:–

1.  It-titolu ta’ dawn ir-regolamenti hu Regolamenti ta’ l-2009 
li jemendaw ir-Regolamenti dwar il-Finanzi Ġenerali, u għandhom 
jinqraw u jiftiehmu ħaga waħda mar-Regolamenti ta’ l-1966 dwar 
il-Finanzi Ġenerali, hawnhekk iżjed ’il quddiem imsejħa “ir-
regolamenti prinċipali”.

2.  Minflok ir-regolament 56 tar-regolamenti prinċipali 
għandu jidħol dan li ġej:-

“56.  (1)  Fil-każ ta’ salarji u pagi mħallsa kull erba’ 
ġimgħat il-paylists jew il-vouchers relattivi għandhom 
jiġu preparati mill-uffiċċju tal-Prim Ministru jew minn xi 
dipartiment jew aġenzija tal-Gvern li tifforma parti jew li 
tkun direttament responsabbli  lejn dan l-Uffiċċju għall-ħruġ 
ta’ salarji, minn tagħrif mogħti minn dipartimenti skond 
l-istruzzjonijiet maħruġa mill-uffiċċju tal-Prim Ministru minn 
żmien għal żmien.

    (2)  Il-ħlasijiet attwali għandhom isiru mid-
dipartimenti.

    (3)  L-Uffiċċju tal-Prim Ministru ikun responsabbli 
għall-korrettezza ta’ l-għadd tas-salarji skond ir-rati u 
r-regolamenti approvati, għat-tnaqqis xieraq mis-salarji akkont 
ta’ kontribuzzjonijiet jew obbligi oħra u għandu jiċċertifika 
kull paylist jew voucher.

Titolu.

A.L. 40 ta’ 1966.

Jissostitwixxi
r-regolament 56
tar-regolamenti
prinċipali.



B  3576 VERŻJONI ELETTRONIKA

    (4)  Il-kap tad-dipartiment interessat ikun 
responsabbli għall-korrettezza tat-tagħrif kollu li jista’ 
jkun mitlub jagħti lill-Uffiċċju tal-Prim Ministru jew lil 
dak id-dipartiment jew aġenzija tal-Gvern kif imsemmi fis-
subregolament (1), għall-iskop ta’ l-għadd tas-salarji u għaż-
żjidiet u t-tnaqqis kollu. Huwa għandu jiċċertifika fuq il-paylist 
jew voucher li s-salarji, pagi, żjidiet u allowances għall-perjodu 
msemmi fih huma dovuti għal servizzi mogħtija mill-persuni 
msemmija, li hemm fondi disponibbli u li l-ġrajja ta’ l-ispiża 
hija korretta.”

3.  Minflok ir-regolament 67 tar-regolamenti prinċipali 
għandu jidħol dan li ġej:-

“67.   (1)  Salv kif jista’ jkun provdut xort’oħra, il-ħlas 
tas-salarji u pagi għandu jsir bi draft maħruġ f ’isem l-impjegat 
li għalih huwa intitolat jew billi jiġi kkreditat kont bankarju 
fuq struzzjonijiet ta’ l-imsemmi impjegat.

    (2)  Meta l-ħlas isir bil-ġimgħa jew kull ħmistax-il 
ġurnata, id-draft għandu jkollu d-data ta’ nhar il-Ġimgħa tal-
ġimgħa li fiha l-ħlas għandu jsir, u meta l-ħlas isir bix-xahar, 
id-draft għandu jkollu d-data ta’ l-aħħar ġimgħa tax-xahar; 
iżda, f’kull każ, jekk dik il-ġimgħa li fiha għandu jsir il-ħlas kif 
imsemmi qabel tkun vaganza pubblika, id-draft għandu jkollu 
d-data ta’ l-aħħar jum tax-xogħol li jiġi qabel; id-draft jista’ 
ukoll f’kull każ jinħareġ u jiġi konsenjat qabel id-data li jkun 
hemm fuqu.

    (3)  Id-drafts għandhom ikunu ffirmati minn uffiċjal 
mhux anqas mill-grad ta’ uffiċjal esekuttiv awtorizzat għal dan 
il-għan mill-Kap tad-Dipartiment u magħruf mill-uffiċċju tal-
Prim Ministru bħala uffiċjal xieraq għal dan l-iskop.

    (4)  Is-salarji u l-pagi jistgħu jitħallsu wkoll 
b’dak il-mod u taħt dawk il-kondizzjonijiet li l-Ministru jista’ 
jawtorizza bil-miktub, u dik l-awtorità tista’ tingħata għal każi 
speċjali jew għal raġunijiet speċjali, jew għal klassijiet ta’ każi, 
u tista’ tingħata wkoll b’mod ġenerali.

    (5)  F’dan ir-regolament xejn ma għandu jiftiehem 
li jolqot l-osservanza ta’ xi sentenza, digriet jew ordni ta’ xi 
qorti, dwar il-ħlas ta’ xi pagi jew salarji.”

